ԵԶՐԱԿԱՑՈՒԹՅՈՒՆ

«Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի մրցակցության բնագավառում կարգավորման ազդեցության գնահատման
«Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակներն առնչվում են էներգամատակարարման ծառայությունների շուկաների հետ:
Նախագծով լիցենզավորման պահանջը չի տարածվելու մինչև 5,8 ՄՎտ դրվածքային հզորությամբ ջերմամատակարարման համակարգերում նոր արտադրական հզորությունների (բացառությամբ էլեկտրական և ջերմային էներգիաների համակցված արտադրության) կառուցման, ջերմային էներգիայի արտադրության, փոխադրման և բաշխման, ինչպես նաև մինչև ներառյալ 150 կՎտ հզորությամբ արևային էլեկտրակայանների կառուցման գործունեությունների վրա: 
Ազդեցության գնահատման բուն գործընթացի փուլում պարզվել է, որ Նախագծի ընդունումը դրական ազդեցություն կունենա վերոնշյալ շուկայում մրցակցության միջավայրի վրա: Սակայն հաշվի առնելով, որ մինչև 5,8 ՄՎտ դրվածքային հզորությամբ ջերմամատակարարման կայանները և մինչև ներառյալ 150 կՎտ հզորությամբ արևային էլեկտրակայանները  օգտագործվում են հիմնականում անձնական սպառման նպատակով, այլ ոչ թե իրացման, մրցակցության միջավայրի վրա ազդեցությունը զգալի չի լինի:
Հիմք ընդունելով վերոգրյալը` արձանագրվել է  Նախագծի ընդունմամբ մրցակցության միջավայրի վրա ոչ զգալի դրական ազդեցություն հայտնաբերվելու եզրակացություն:

